საქართველოს შრომის, ჯანმრთელობისა და
სოციალური დაცვის მინისტრს
ბატონ დავით სერგეენკოს


ბატონო დავით,
მოგახსენებთ, რომ ამჟამად დასავლეთ აფრიკაში მიმდინარეობს ებოლას ეპიდაფეთქება, რომელიც აღნიშნული დაავადების ყველაზე დიდი ეპიდაფეთქებაა და იგი დიდ საშიშროებას უქმნის საზოგადოებრივ ჯანმრთელობას. მიუხედავად იმისა, რომ დაავადებით ძირითადად სამი ქვეყანა დაზარალდა (გვინეა, სიერა ლეონე, ლიბერია), ცალკეული შემთხვევები აშშ-ში, ესპანეთში, ნიგერიაში, მალიში და სენეგალშიც არის რეგისტრირებული. 2014 წლის 8 აგვისტოს ჯანმრთელობის მსოფლიო ორგანიზაციის (ჯანმო) გენერალურმა დირექტორმა ოფიციალურად განაცხადა ებოლას ეპიდემიის საერთაშორისო საფრთხის შესახებ.
დაავადების გავრცელების შესაჩერებლად, დიდი მნიშვნელობა ენიჭება დროულ და ადექვატურ რეაგირებას, რაზეც ნათლად მეტყველებს ნიგერიის მაგალითი, სადაც დაავადების შეჩერება უმოკლეს ვადებში მოხერხდა.
საქართველოს მთავრობის 2014 წლის 1 ოქტომბრის #1807 განკარგულების მიხედვით, დამტკიცდა ებოლას ვირუსით გამოწვეული დაავადების შემთხვევებზე ოპერატიული რეაგირების გეგმა, რომლის მე-3 მუხლის, 1 პუნქტის, ბ) და ე) ქვეპუნქტების შესაბამისად, უნდა მიღებულ იქნას დაავადების შედეგების აღკვეთის ან საგრძნობლად შემცირების ზომები, და მოხდეს ებოლათი დაავადებულთა მკურნალობა ჯანმრთელობის დაცვის სისტემების ორგანიზების გზით, ზოგადად მოსახლეობისთვის აუცილებელი ჯანდაცვის სერვისების მიწოდების შეწყვეტის გარეშე.
ზემოთქმულიდან გამომდინარე, საჭიროა ქვეყანას გააჩნდეს ებოლათი დაავადებული პაციენტის გადასაყვანი პორტატული იზოლატორი და საიზოლაციო კარავი.
აღნიშნულთან დაკავშირებით, დავუკავშირდით მითითებული საქონელის მწარმოებლებელ ფირმებს. სულ გამოგვეხმაურა სამი მწარმოებელი - Odulair, BLU-MED და Beth-El. Odulair და BLU-MED ამერიკული კომპანიებია, რომლებსაც, Beth-El-ისგან (ისრაელი) განსხვავებით, არ ჰყავთ ოფიციალური დისტრიბუტორი საქართველოში.
გაცნობებთ, რომ სასურველია საქონელი აკმაყოფილებს შემდეგ ტექნიკურ მახასიათებლებს:
გადასაყვანი იზოლატორი (რაოდენობა - 4 ცალი):
· სიმაღლე - 50-55 სმ; სიგანე - 50-55 სმ; სიგრძე - 190-195 სმ;
· იზოლატორის წონა - არაუმეტეს 30 კილოგრამისა;
· ჰაერის ვენტილაციის და ფილტრაციის სისტემა HEPA ფილტრის გამოყენებით (ფილტრაციის ეფექტურობა 0,3 მიკრომეტრის ზომის ნაწილაკებზე არანაკლებ 99,99%-ისა);
· რამოდენიმე სარკმელი იზოლატორში სხვადასხვა მცირე საგნების უსაფრთხოდ მიწოდებისათვის;
· სარეზერვო აკუმულიატორით მუშაობის შესაძლებლობა, რომლის ხანგრძლივობა არის არანაკლებ 10 საათისა;
· იზოლატური უნდა მუშაობდეს 220-240 ვოლტზე;
· შესაძლებელია გამოყენებულ იქნას ტრანსპორტირებისას ან სტაციონარულ პირობებში.

 გადასაყვანი იზოლატორი (რაოდენობა - 2 ცალი):
· სიმაღლე - 55-60 სმ; სიგანე - 50-55 სმ; სიგრძე - 195-200 სმ;
· იზოლატორის წონა - არაუმეტეს 35 კილოგრამისა;
· ჰაერის ვენტილაციის და ფილტრაციის სისტემა HEPA ფილტრის გამოყენებით (ფილტრაციის ეფექტურობა 0,3 მიკრომეტრის ზომის ნაწილაკებზე არანაკლებ 99,99%-ისა);
· რამოდენიმე სარკმელი იზოლატორში სხვადასხვა მცირე საგნების უსაფრთხოდ მიწოდებისათვის;
· სარეზერვო აკუმულიატორით მუშაობის შესაძლებლობა, რომლის ხანგრძლივობა არის არანაკლებ 12 საათისა;
· იზოლატური უნდა მუშაობდეს 220-240 ვოლტზე;
· შესაძლებელია გამოყენებულ იქნას ტრანსპორტირებისას ან სტაციონარულ პირობებში.

სამედიცინო/საიზოლაციო კარავი (რაოდენობა - 2 ცალი):
· სიმაღლე - 225-250 სმ; სიგანე - 300-350 სმ; სიგრძე - 300-350 სმ (ორმაგი კარების გაღებისას - 450-500 სმ)
· ჰაერის ვენტილაციის და ფილტრაციის სისტემა HEPA ფილტრის გამოყენებით (ფილტრაციის ეფექტურობა 0,3 მიკრომეტრის ზომის ნაწილაკებზე არანაკლებ 99,99%-ისა)
· ორმაგი კარები (უარყოფითი წნევის შესანარჩუნებლად)
· იზოლატური უნდა მუშაობდეს 220-240 ვოლტზე
მოწოდების ვადა: შეკვეთიდან 60 დღე.
აქვე გაცნობებთ, რომ ცენტრის მიერ მოძიებულ ინფორმაციას წარმოგიდგენთ ბმულებით და შესაძლებელია ქვეყნის ბაზარზე არსებობდეს სხვა ალტერნატივებიც.

